
戊寅司禮太監韋霦壽寧侯張鶴齡駙馬都尉崔元大學

士梁儲禮部尙書毛澄奉金符至興邸　帝迎國門外旣

受詔乃登座受符朝羣臣

四月壬午辭圍寢癸未發安陸　帝母蔣妃戒日吾兒行

荷重任母輕言　帝嗚咽曰謹受敎輦道所經屛絕諸王

有司餽獻命從官約束藩衛母擾民丁亥內閣楊廷和令

儀制郎中余才擬儀狀由東安門入翼日百官朝見勸進

擇日卽位癸卯至京師乃御行殿受箋由大明門入日中

卽位時久旱俄而大雨沾漑頃復開霽景象一新識者知

爲中興之兆云

　〈支大綸曰正德丁卯歲黃河清者三日慶雲見翼軫分而　上于八月十五日生神武英斷飭蠱亨否再振〉

　〈太祖之烈豈偶然哉〉

五月初八日　上大行皇帝尊謚曰承天達道英肅睿哲

昭德顯功宏文思孝毅皇帝廟號　武宗○葬康陵○少

師大學士梁儲乞致仕許之

　〈按儲立朝四十餘年多以蔽挎不誇其功不言人過失施德干人不責報有鹿其德反操戈者亦不較謗言至〉

　〈居之恬然宸濠初未反多納交士大夫所餽皆有籍記及濠誅閱餽籍惟儲無之平生輕財周急志慕清修田〉

　〈園少負郭没未幾子孫或不免空乏正德中兩廕子錦衣千户嘉靖初復以定建迎立功廕子錦衣指揮世襲〉

　〈昔辭不受後數年卒贈太師謚文康〉

　〈霍韜日梁文康公在　武宗朝時色溫言孫無所忤于權奸潜濟密圖權奸亦不大肆迨臨大節則屹不可奪〉

--

　〈威武大將軍敕書死不草止䅈藩請地片言尼之復澤無跡度量含弘或誣公黨宸濠假衛兵公嘿不新攻詆〉

　〈者益縷縷甚者曰宜族誅給事中田賦公主甲戌會試取士也亦譏公曰没公之貲可減天下租税之半公亦〉

　〈不較御史李鐸詆斥公越數月大理丞缺銓司日按格宜鐸惟鐸詆公甚議別擢公日舉不避仇古今通制也〉

　〈立擬擢鐸天下詆公者皆獲宜名公安謗垢終身焉公去位後大臣被劫無不弩者言官濱危重足傴僂乃思〉

　〈文康公日公實得大臣體又日扼相帶不中傷士惟公云〉

論扈從功以袁宗皋爲禮部尙書兼文淵閣大學士其餘

陞秩有差○殿試庚辰年中式舉人禮部奏武宗喪禮事

宜從𥳑　上御西角門發策問賜進士三百三十人○諭

閣臣曰朕入繼大統母妃遠在藩府實切戀慕卽遣司禮

監官奉迎○南京給事中孫𢡟上端本正始䟽一養聖德

二正聖學三勤聖政　上嘉納之

六月江彬伏誅○議大禮尙書毛澄會公卿等六十餘人

上議漢成帝立定陶王爲嗣而以楚王孫後定陶師丹善

其合禮今　上宜以孝宗爲考而稱興獻王爲叔又以益

王子崇仁王後興獻稱考而顧稱益王爲叔　帝日父母

可互易若是耶其更議大學士廷和蔣冕毛紀復言程頣

濮議最爲得體興國祀事暫屬崇仁王俟皇次子生復承

王後情理允愜不報○張璁䟽言時議欲考　孝宗而叔

興獻王者拘定陶濮王陳迹耳漢哀宋英立爲皇嗣育之

宫中猶有父子之道今　皇上以倫序當立循繼統之義

